SAKKUNNIG VURDERING

Gjeld XX, f. 19

Føresette: 

Bakgrunn

XX  vart tilmeld PPT hausten 2007, med ynskje om kartlegging av matematikkvanskar. PPT har hatt samtalar med heim og skule både i forkant og etter kartlegging. XX har slite med matematikken, og på M3-prøve som vart gjennomført på skulen skåra ho til prøveklasse 2. Ho har fått hjelp hjå assistenten i klassen, og det har vore brukt konkretiseringsmateriell.

Grunnlaget for vurderinga

Kronologisk oversikt over informasjon som ligg til grunn for uttalen (observasjon, samtale, testar, rapportar osv.)

Dato

Informasjonstype


Kven med/til

Kvar


15.01.08
Samtale med mor


Mor / PPT

Vaksdal skule

15.01.08
Samtale med kontaktlærar

Lærar/ PPT

Vaksdal skule

22.01.08
Kartlegging, CAS


XX/ PPT

Vaksdal skule

29.01.08
Kartlegging, ferdig CAS + M3
XXPPT

Vaksdal skule

12.02.08
Kartlegging,  M3


XX/ PPT

Vaksdal skule

12.02.08
Tilbakemelding


Mor /Skule/ PPT
Vaksdal skule

Resultat av utgreiinga

XX er ei aktiv jente som er flink på mange område. Ho kan vere litt engsteleg, og ho skåra dårleg på ein matematikkprøve som har vore gjennomført på skulen. 

PPT har kartlagt med CAS (Cognitive Assessment System), og M3 brukt dynamisk. 

CAS-resultata syner vanskar med kognitive prosessar som gjeld planlegging. Konsekvensane ein ser av slike vanskar er problem med å organisere seg, komme i gang med ei oppgåve og fullføre. Mange som har desse vanskane slit med matematikk og med skriftleg arbeid elles. Dette stemmer godt med det heim og skule fortel at XX har problem med. 

CAS syner og at XX har ein styrke når det gjeld å sjå samanhengar. Dette må vi utnytte, og presentere oppgåver og strategiar på måtar som tek vare på strukturar og samanhengar. Samtidig ser vi at XX har vanskar med verbal-spatiale relasjonar, som forutset gode begrep om plass. Dette kan også gje utslag i matematikken, der plassverdisystemet er så viktig. 

Kartlegginga syner at XX er avhengig av å vere trygg på kunnskapen sin for at kognitive prosessar skal bidra til problemløysing og læring. Ho gjer seg stor nytte av base 10-materiell når ho skal rekna, og slikt materiell må vere tilgjengeleg for henne. 

Utbytte av det ordinære opplæringstilbodet.

XX  har ikkje godt nok utbyte av det ordinære opplæringstilbodet i matematikk. Ho har difor rett til spesialundervisning etter §5 i Opplæringslova. 

Lærevanskar og andre særlege forhold

XX  har nokre vanskar som påverkar  arbeidet hennar med matematikk.  Ho er sterk på å sjå samanhengar, og flink til å konsentrere seg. Ho arbeider litt seint, og treng tid til å gjere seg ferdig med oppgåver. 

Realistiske opplæringsmål

Opplæringsmåla i læreplanen er realistiske opplæringsmål for XX . 

Vurdering  av behov for spesialundervisning og undervisninga sitt omfang og innhald

XX  har behov for to timar spesialundervisning i veka som er "spissa" mot hennar behov. Om ho er ute av klassen for å få spesialundervisning, må det vere i timar der klassen har matematikk, slik at ho ikkje går glipp av noko i andre fag.

Spesialundervisninga må rette seg mot kunnskap og prosessar som er basis for å forstå matematikk, og omfatte arbeid med planleggings-strategiar retta mot matematikk.

Planleggings-strategiar:

XX må få hjelp til å utvikle gode strategiar for arbeidet sitt. Det kan vere nyttig å ha ein lapp med "arbeidsgang" på pulten når ho skal rekna, til dømes: 

1. Blir antalet større eller mindre? 

2. Kor mykje har eg?

3. Kva skjer? 

4 Treng eg base 10-materiell? (Høyrest litt "viktigare"ut enn klossar.)

Konkretisering:

Ho må ha tilgang på tilstrekkeleg base 10-materiell når ho skal rekna, og oppmuntrast til å bruka det. Ho må også ha tilgang på lommereknar eller gongetabell, slik at ho ikkje står fast kvar gong det er ein gonge-kombinasjon ho ikkje hugsar. Det kan også vere lurt å ha tilgjengeleg ein tabell med alle addisjons- og subtraksjons-kombinasjonar i talområdet 1-20. 

Begrep for å forstå:

Det er viktig for XX å forstå. Det tyder at ho må lære nytt stoff ut frå erfaring med verkelege ting. Ho vil ha nytte av at ein i undervisninga tek i bruk alt det læreverket seier om konkretisering. Ho treng også at det vert lagt til rette for å lære begrep om antal, forandring i antal, forhold mellom antal, begrep om plass generelt, plass på venstre side, plass på høgre side, plass over/ under, plass fyrst i ei rekkje, begrep om symbol (tal som symbol for antal, andre teikn i matematikken som symbol for antalsoperasjonar eller relasjonar, sifferet sin plass i talet som symbol for eining) begrep om einingar (einar, tiar, hundrar, tusenar; tidel, hundredel, tusendel), begrep om heile/ deler av heile, begrep om tid, måling av tid, begrep om lengder og flater og måling av lengder og flater osv. 

PPT tilrår å bruke Nyborgs modell for begrepsundervisning i arbeid med desse begrepa.

Øve antalskombinasjonar:

Det vil vere nyttig for XX å  øve antalskombinasjonar (gongetabell, addisjons- og subtraksjonskombinasjonar ) på andre måtar som supplement/ erstatning for å skrive reknestykke. Spel er ofte nyttige, for då kan ein knyte til talespråk, noko som har effekt for læring. Det finst mange bra spel på data (NB pass på at borna set ord på antalskombinasjonar), til dømes det gamle "Formel". "Simplicatus" har ein del spel, og Pedverket har ADDIS, SUB og MULTI som går direkte på å øve antalskombinasjonar og knyte språk til.

XX bør ha tilgjengeleg tabellar med antalskombinasjonar knytt til addisjon, subtraksjon og multiplikasjon, eller lommereknar, slik at ho ikkje vert stoppa av å ikkje ha desse tabellane som automatisert kunnskap.

Språkleg medvit:

Det kan og vere nyttig å styrke språkleg medvit om det ein held på med i matematikk ved å setje ord på likskap og ulikskap, til dømes om ting som er lett å blande saman. Tankekart for likskap og ulikskap er fint å bruke til dette. Eksempel er vedlagt.

Det skal utarbeidast IOP som syner korleis ein vil arbeide med dette innhaldet, og som har med plan for evaluering og justering. Overordna mål i planen bør brytast ned til "undervegsmål" som kan bli nådd innan kortare tidsrom (1-2 mnd) og bli skifta ut med nye. Etter 6 mnd bør det vurderast om to timar er nok til å gje XX  det opplæringstilbodet ho har rett til. 

XX  skal lære nytt stoff saman med klassen på alle område der det er mogeleg. 

Konklusjon og tilråding

XX  har spesifikke vanskar som gjev ho rett til spesialundervisning. PPT tilrår 2 timar i veka, brukt til arbeid som er beskrive over.  

Gunvor Sønnesyn

Spesialpedagog

